
WIEQFA TAHT IS-SALIB

F’kull pajjiz li tmur u kultura li tkun taf, kull bniedem fit-tbatija tigih spontanja li jghajjat lil
ommu. Fil-kulturi u fil-lingwi kollha l-espressjonijiet tal-persuna fit-tbatija, li hafna drabi
langas biss tibga’ tirraguna imma sempliciment thoss u tara quddiemha bahar infinit, tara
quddiemha nuqgas ta’ soluzzjoni, tara quddiemha d-dlam, jew ma tara xejn, tkun is-sejha lill-
omm. Din hija l-esperjenza ta’ hafna minna. Forsi mhux kulhadd meta kien zghir kellu x-xorti
illi jhares lejn ghajnejn ommu meta jkun ghaddej mill-mard u mit-tbatija, anki semplici
tbatija zghira, ta’ tfal li nkunu. Ghall-persuna, ghall-bniedem, ghat-tifla, ghat-tifla, fi¢c-ckunija
taghhom, kull tbatija hija 1-ahhar tad-dinja, kull tbatija m’ghandhiex soluzzjoni; imma meta t-
tifel jew it-tifla jharsu fl-ghajnejn tal-omm u jaraw is-sikurezza, it-tama, il-pozittivita, it-
tbissima u I-hlewwa, dik it-tbatija tinbidel fi tbatija bit-tama, li tinstab soluzzjoni ghaliha, fejn
ikun hemm il-fejgan.

Kemm hi importanti 1-prezenza tal-omm fil-hajja tat-tfal! Daqshekk iehor hija importanti 1-
prezenza tal-omm li hija Marija fil-prezenza taghna meta nkunu geghdin inbatu. I1-Vangelu li
ghadna kemm smajna (Gw 19:25-27) galilna b’mod car, anzi jibda proprju b’dawn il-kelmiet
hekk sbieh: “Kien hemm!”. Marija kienet prezenti, kienet hemm, kienet wieqfa taht is-salib
ta’ Gesu.

Il-prezenza

“Kien hemm!”... Forsi din hija l-prezenza mehtiega, din hija l-unika haga li ahna nistghu
naghmlu mal-persuni li jinsabu fit-tbatija: li nkunu hemm! In-natura taghna ma taghtiniex li
nkunu hemm. Il-bniedem minnu nnifsu, spontanjament, impulsivament, jixtieq jahrab mit-
tbatija, ma jixtiegx jara ugigh, ghax kull ugigh 1i jara barra minnu nnifsu jfakkru fl-ugigh
tieghu, kull diffikulta li jara barra minnu nnifsu tfakkru fil-problema tieghu, kif jigri lilna. It-
tbatija minnha nfisha tgerrex lill-bniedem!

Imma llum Marija tghallimna li fit-tbatija ghandna nkunu hemm, prezenti; li l-ahjar u l-iktar
mod Kristjan kif ikunu d-dixxipli ta’ Gesu fit-tbatija hu li nkunu hemm: il-prezenza! U allura
Marija lilna lkoll qgieghda tistedinna biex inkunu prezenti, ma naharbux mit-tbatija. Ma
tahrabx mit-tbatija ta’ ommok, ta’ missierek anzjan; ma tahrabx mit-tbatija ta’ ibnek jew
bintek fil-mard; ma tahrabx fit-tbatija ta’ ibnek jew bintek fit-tbatija u fid-diffikulta li
ghandhom fil-familja; ma tahrabx mit-tbatija ta’ ibnek jew bintek fil-problemi u diffikultajiet
li ghandhom biex jitghallmu, kull tip ta’ dizabbilta li llum immissu u naraw madwarna. Li
nkunu hemm, prezenti b’ghajnejn mimlija tama. “Wieqfa”, jghidilna 1-Vangelu. Marija kienet
wieqfa taht is-salib. U dik il-kelma ma turix sempliciment il-pozizzjoni bhalma qieghed jien
illejla, imma turi wisq iktar. Wieqfa ghax mimlija bil-fiducja f’Alla li mhux se jidhak biha,
f’Alla li huwa fidil lejn il-kelma tieghu, li jzomm kelmtu u jibga’ jsostni lill-bniedem fit-
tbatija tieghu, sal-ahhar!

It-tentazzjoni li naharbu mit-tbatija

Imma t-tentazzjoni tkun li naharbu, nitbieghdu u nitilqu mit-tbatija. Kultant, nghiduha kif
inhi, kultant kemm insibuha bi tqila li mmorru naraw lil xi hadd li nafuh, forsi habib taghna,
l-isptar, jew id-dar, fil-mard! Allura jigrilna li nippruvaw nevitaw, insibu kull tip ta’ skuza



biex nevitaw li nigu wi¢¢ imb wic¢¢ mat-tbatija. Dak hu l-ewwel mod ta’ kif ahna nippruvaw
nevitaw it-tbatija.

Imma hemm mod iehor iktar sottili, iktar perikoluz, mod iehor li b’xorti hazina forsi s-socjeta
taghna, bil-mod il-mod, diehla f’din it-tip ta’ mentalita. Mhux nahrab jien, imma neqred lill-
persuna li ged tbati, neqred lill-batut bl-iskuza li ngib hniena mieghu. U xi jkun qieghed jigri?
Ikun ged jigri li d-dinja, b’xorti hazina, issir id-dinja tal-annimali, tkun inqas id-dinja tal-
bnedmin.

[I-Papa Benedittu XVI ghandu espressjoni tassew sabiha. Jghid li jekk ahna nippruvaw
neliminaw it-tbatija mill-hajja taghna, jekk ahna nippruvaw neqirdu lill-persuni li qeghdin
ibatu biex ma jfakkruniex fit-tbatija taghna, ghax insibuha bi tqila biex noqoghdu hdejhom...
u huma tant xebghu f’din id-dinja, wehidhom bis-solitudni, ghax ahna m’ahniex insostnuhom
u nissapportjawhom, li huma stess jitolbu biex jingerdu... l-umanita tkun gieghda titlef parti
essenzjali minnha nfisha, il-parti tal-limitu, tad-diffikulta, 1i lilna hafna drabi tigborna
flimkien. Araw x’jigri meta nghixu diffikulta flimkien! Araw x’jigri meta familja taffaccja
problema flimkien! Kemm tinghagad, kemm tintrabat, kemm tinbet, titnissel, tikber,
timmatura l-imhabba vera proprju fil-mument tat-tbatija! U allura Benedittu XVI jwissina u
jghidilna, u bir-ragun: ‘Oqoghdu attenti li, meta ahna nippruvaw neliminaw kull tip ta’ tbatija
minn fuq wic¢¢ l-art, ma nitilfux din il-parti hekk importanti tal-hajja umana’.

Barra minn hekk, din hija illuzjoni. Il-festa tal-lejla, flimkien mal-Gimgha Mgaddsa,
ifakkruna li t-tbatija taghmel parti mhux biss mill-hajja tal-bnedmin, imma mill-hajja tal-Iben
ta’ Alla. Il-festa tal-lum flimkien mal-Gimgha Mqaddsa lilna jridu jghinuna biex nilgghu 1-
limiti, id-dghufijiet, il-mard, l-inkomprensjonijiet, id-diffikultajiet, is-swied ta’ qalb taghna,
bhala parti minn hajjitna, bhala parti mill-esperjenza umana. Inkella nkunu nsiru artifi¢jali,
mekkanici, teknic¢i biss... ghax nitilfu l-iktar sentimenti umani. U d-dinja miexja lejn it-
teknika.

Ahna prezenti?

U hawnhekk ippermettuli li nistieden mhux biss lilna individwalment, imma anki lilna bhala
poplu Ghawdxi. Jien kultant nistaqgsi: x’sensibbilta ghandna ahna biex inkunu hemm,
prezenti, nghidu ahna ma’ dawk il-familji li ghandhom tfal b’dizabbilta, li biex jghaddu
b’pushchair jew b’wheelchair ghandhom problema fit-toroq, fuq il-bankini taghna, fil-
knejjes, fl-ufficcji taghna u fic-centri parrokkjali taghna? X’sensibbilta ghandna ma’ dawn il-
persuni meta fit-tbatija taghhom ahna ma nkunux hemm? U ma nkunux hemm mhux ghax
intenzjonalment niddeciedu li ma nkunux hemm, imma b’dik li jghidulha ‘negligenza’ — ma
naghtux kas, ma tmissx lili, mhix problema tieghi u allura mhi problema ta’ hadd, mhix affari
tieghi.

Kemm inkunu hemm prezenti ma’ dawk il-familji li ghandhom it-tfal li ma jistghux
jikkontrollawhom bhalma normalment il-familja tikkontrolla tifel u tifla fil-mod ta’ kif
jesprimu ruhhom, ta’ kif jagixxu, fil-mod ta’ kif jghajtu jew ma jghajtux fil-knisja? Kemm
inkunu hemm ahna, kemm inberrqu lura jew ’il quddiem meta nisimghu hoss li minghalina
mhux suppost ikun hemm?

Kemm inkunu hemm bhal Marija, fid-diffikultajiet, fil-problemi ta’ Gesli [lum? Ma ninsewx
dak il-Vangelu ta’ Mattew 25:40 li jghidilna li dak li ghamilna mal-izZghar wiehed, ma’ dak li
ghaddej minn diffikulta, ghamilnieh mieghu. Dak hu Gesii! Geslt mhux dak li hu facli ssibu



fl-Ewkaristija, fil-quddiesa, fis-sagramenti, fl-istatwi! Imma Gesl hu dak li jien niltaqa’
mieghu fil-hajja tieghi ta’ kuljum, fl-istatwi hajjin tad-demm u I-laham.

Ghazliet importanti

Jien nemmen li geghdin noqorbu lejn ghazliet importanti fil-hajja tan-nazzjon taghna. Ahna
niehdu gost — u hi xi haga sabiha — li nghixu dawn il-granet b’kull mod: il-purcissjonijiet tal-
Gimgha 1-Kbira, suldati, qassisin il-kbar, il-profeti, il-persunaggi kollha tal-purcissjonijiet.
Inkunu hemmhekk ma’ Gesu fit-tbatija tieghu, nikkontemplaw dawk l-istatwi sbieh li
narawhom ghaddejjin mit-toroq taghna. Nitkellmu b’mod sabih fuq l-artist, is-sbuhija, u 1-
mod ta’ kif timxi u ma timxix il-purcissjoni. Nirriflettu wkoll fuq dak li ghadda minnu Gesu
fit-tbatija taghna! Minn hawn u ftit iehor kwazi Ghawdex kollu jingabar fil-knejjes fil-
Gimgha 1-Kbira, hdejn Gesu li qed imut, u se nigu mistiedna biex naghmlu ghazliet favur il-
hajja jew favur il-mewt. Ahna x’se naghzlu?

Jien nahseb li rridu nippruvaw inkunu ftit koerenti u konsistenti, u jekk jien mort fil-Gimgha
1-Kbira nqim is-salib ta’ Gesli, jekk mort ninzel gharkupptejja u nhaddan is-salib, kif se
naghmlu fl-Adorazzjoni tas-Salib nhar il-Gimgha, bhal-lum tmint ijiem, allura ma nistax jien
is-salib ta’ ommi, ta’ nannti, ta’ binti, ta’ marti, nipprova neliminah jew nahrab minnu. Ma
nkunx koerenti, ma nkunx ragel, ma nkunx mara ta’ veru!

Meta ahna nkunu koerenti, meta ahna nhobbu, nilgghu, naccettaw lill-persuna li gieghda
tbati, ahna bhala bnedmin nilhqu I-milja taghna. U dan ghandkom esperjenza tieghu intom.
Meta rnexxielna nogoghdu ftit ma’ persuna li gieghda tbati, din timliena bl-imhabba, bil-ferh
li ma jitfissirx, li ma tesprimihx bil-birra, bid-droga, bil-whiskey, bid-divertiment, ghax huwa
ferh li ma jehodhulek hadd. Qieghed hemm gewwa fil-fond ta’ qalbek! Ejjew ma nitilfuhx
dan; hija esperjenza taghna lkoll, kull meta qghadna ftit ma’ persuni fit-tbatija, ghax minghajr
ma nafu, qghadna ma’ Gest, u ghamilna bhal Marija, li kienet hemm “wieqfa” taht is-salib.

